
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA TANO 
 

Kikao cha Tano    –   Tarehe  21 Febuari, 2017. 
Kikao Kitaanza Saa 3.00 (Tatu) Asubuhi 

na Dua itasomwa. 
 

 
      

 
I. HATI ZA KUWASILISHA MEZANI: 

 
Mwenyekiti wa Kamati: 

 
Hotuba ya kuwasilisha Ripoti ya Kamati ya Kusimamia Ofisi za Viongozi 
Wakuu wa Kitaifa ya mwaka 2016/2017.  

 
 

II. MASWALI: 
 

   
Ofisi ya Rais, Tawala za Mikoa, Serikali za Mitaa na Idara Maalum za 
SMZ: 

 
78. MHESHIMIWA SULEIMAN SARAHAN SAID (Jimbo la 

Chake Chake - Atamuuliza Mheshimiwa Waziri wa Nchi, 
Ofisi ya Rais, Tawala za Mikoa, Serikali za Mitaa na Idara 
Maalum za SMZ. 

 

Serikali ya Mapinduzi ina nia nzuri katika kuendeleza miji 
yake yote ya Zanzibar na katika mji wa Chake Chake ipo 
barabara moja ya Msingini ambayo ni moja ya kero kubwa 
za mji huo na Serikali imeshatoa ahadi ya kujenga barabara 
hiyo. 

a) Je, ni lini barabara ya Msingini itaanza kufanyiwa 
matengenezo. 

 
b) Ni lini upimaji wa barabara hiyo utaanza kwa kuonesha 

upana wa barabara hiyo na wale waliozidisha nyumba 
zao mbele ya barabara waweze kurekebisha nyumba 
zao kabla ujenzi haujaanza ili kuondoa usumbufu. 

 
c) Barabara ya Msingini ilikua njia moja (one way) ya kutoka 

Chachani kuelekea Kilimatinde.  Je, hivi sasa inaweza 
kubadilika matumizi ikawa ya kwenda na kurudi ili kukuza 
barabara hiyo kibiashara. 

 

 

106. MHESHIMIWA OMAR SEIF ABEID (Jimbo la Konde)-
Atamuuliza Mheshimiwa Waziri wa Nchi, Ofisi ya Rais, 
Tawala za Mikoa, Serikali za Mitaa na Idara Maalum za 
SMZ: 

 
Kwa kuwa mwezi wa Septemba, 2014, Ofisi ya Rais, Tawala 
za Mikoa, na Vikosi vya SMZ kupitia Afisi ya Mkuu wa Mkoa 
Kaskazini Pemba ilitoa mkataba wa ukarabati wa jengo la 
Afisi ya Mkuu wa Wilaya ya Wete. Na kwa kuwa fundi 
mhusika alifanya kazi na kuikamilisha kwa wakati kama 
ilivyotakiwa lakini hadi sasa fundi huyo hajalipwa pesa zake 
zilizobaki. 

 
a) Je, ni sababu gani zilizopelekea fundi huyo kutolipwa 

hadi leo na Wizara ina mpango gani wa makusudi wa 
kumlipa fundi huyo fedha zake kiasi cha Tshs. 
9,490,000/-. 

 
b) Kwa nini Afisi ya Mkuu wa Wilaya ilikiuka 

makubaliano na kuingia makubaliano na mtu 
mwingine ambaye anaendelea na matengenezo ya 
Afisi kinyume na fundi anaewadai. 

 
c) Je, Wizara haioni kwamba kufanya hivyo ni makosa 

na kwamba Serikali inamuweka fundi huyo kwenye 
hali ngumu kwa vile na yeye anadaiwa. 

Wizara ya Habari, Utalii, Utamaduni na Michezo: 
 

94. MHESHIMIWA ABDALLA MAULID DIWANI (Jimbo la 
Jang’ombe) - Atamuuliza Mheshimiwa Waziri wa Habari, 
Utalii, Utamaduni na Michezo: 

 
Kutokana na mapenzi makubwa ya michezo aliyonayo Rais 
wa Zanzibar na kupenda kuona kila siku Zanzibar inang’ara 
katika Tasnia hiyo, Rais alitamka rasmi kuwa tarehe 01 
Januari kila mwaka itakua ni siku ya mazoezi ya viungo kwa 
Zanzibar nzima.   

 
a) Je, Wizara inalijua hilo. 

 
b) Je, Baraza la Michezo linachangia kiasi gani katika 

Bonaza hilo. 
 

c) Wizara imefanya upembuzi kugundua wananchi wangapi 
wamehamasika kwa hili. 
 

 

Wizara ya Elimu Na Mafunzo ya Amali: 
 
7. MHESHIMIWA ALI KHAMIS BAKARI (Jimbo la Tumbe) - 

Atamuuliza Mheshimiwa Waziri wa Elimu na Mafunzo ya 
Amali. 

 
Mpango wa Serikali ni kuwaondolea usumbufu wanafunzi na 
walimu kwa kuwapunguzia idadi kubwa ya wanafunzi katika 
chumba kimoja.  Hata hivyo, bado inaonekana katika 
sehemu nyingi majengo ya skuli ambayo hayajakamilika kwa 
kuezekwa tu. 

  
Je, Waziri haoni kuwa kuendelea kujenga majengo mengi ya 
skuli bila ya kuezekwa kunazorotesha hatua za kupunguza 
tatizo la upungufu wa vyumba vya madarasa. 

 

 
 

Wizara ya Kilimo, Maliasili, Mifugo na Uvuvi: 
 
13. MHESHIMIWA SULEIMAN SARAHAN SAID (Jimbo la 

Chake Chake) - Atamuuliza Mheshimiwa Waziri wa Kilimo, 
Maliasili, Mifugo na Uvuvi. 

 
Kilimo ndio uti wa mgongo wa taifa hili na wakulima wengi 
wa Unguja na Pemba hutegemea sana kilimo cha mpunga. 
Kwa kuwa ukanda wa mashariki wa kisiwa cha Pemba kwa 

zaidi ya misimu mitano sasa mavuno yao sio mazuri na 
baadhi yao hawavuni kabisa. 

 
a) Je, kuna mpango gani wa serikali kuwasaidia wakulima 

hao. 
 

b) Je, Serikali ina mkakati wowote wa kuwasaidia wananchi 
njia nzuri ya kilimo cha mpunga  ili  wapate mavuno 
mazuri ya kilimo hicho. 

 
 
 

Wizara ya  Ardhi, Maji, Nishati na Mazingira: 
 
30. MHESHIMIWA JAKU HASHIM AYOUB (Jimbo la Paje)- 

Atamuuliza Waziri wa Ardhi, Maji, Nishati na Mazingira: 
 

Upatikanaji wa hati za ardhi unalalamikiwa kwa kuwa na 
urasimu na kusababisha wananchi kushindwa kuendeleza 
miradi yao ya ujenzi wakiwemo wawekezaji, jambo ambalo 
halileti sura nzuri katika misingi ya utawala bora na kuvutia 
uwekezaji. 

 
a) Je, tangu Serikali ya Awamu ya 7 kwa kipindi cha pili 

kuingia madarakani, hati ngapi za Ardhi zimesainiwa na 
kupewa wahusika. 

 
b) Je, kuna sababu gani za msingi zinazopelekea hati hizo 

kuchelewa kupewa wahusika ambao wanaathirika na 
gharama za ujenzi kupanda kwa sababu mbali mbali. 

 

 
Wizara ya Ujenzi, Mawasiliano na Usafirishaji: 
 

   19. MHESHIMIWA SULEIMAN SARAHAN SAID (Jimbo la 
Chake Chake) -  Atamuuliza Mheshimiwa Waziri wa Ujenzi, 
Mawasiliano na Usafirishaji. 

  
Kwa kuwa Serikali inapanua uwanja wa ndege wa Kimataifa 
wa Abeid Amani Karume ambao inaonekana uwanja huo 
umeingiliana na maeneo ya viwanja na nyumba za wananchi 
lakini mpaka leo suala la mipaka ya uwanja huo linaonekana 
bado lina utata na kuwafanya wananchi kuingia hofu ya 
kukosa haki zao. 

 
(a) Je, ni lini Serikali itaonesha mipaka yake wazi wazi 

katika eneo hilo  ili wananchi waondoe hofu hiyo. 

(b) Kwa nini Serikali haioneshi mipaka yake mapema 
katika maeneo ya taasisi zake badala ya kusubiri hadi 
migogoro ijitokeze. 

 
 

20. MHESHIMIWA TATU MOHAMED USSI (Nafasi za 
Wanawake) - Atamuuliza Waziri wa Ujenzi, Mawasiliano na 
Usafirishaji: 

 
Kwa kuwa katika mji wa Mkoani ndani ya shehia ya 
Mbuguani, Ng’ombeni na Mbuyuni kuna barabara za ndani 
ambazo kwa sasa ni mbovu na zinahitaji ukarabati.  
Barabara zenyewe ni:- 

 
Barabara kutoka Mbuguani hadi kijiji cha Tironi, barabara 
inayotoka Ghala la mkaa kuelekea Mapinduzi hadi kufika 
barabara kuu na barabara inayotoka soko kuu pwani kupitia 
Mahakama ya Mkoani kuelekea barabara kuu.  

 
Je, Wizara ina mkakati gani wa kuzifanyia ukarabati 
barabara zetu za ndani ili kuondosha usumbufu unaowapata 
wananchi wakati wa kipindi cha mvua.  

 
 
  Wizara ya Afya:  
 

23. MHESHIMIWA JAKU HASHIM AYOUB (Jimbo la Paje)-  
Atamuuliza Mheshimiwa Waziri wa Afya. 

 
Kumekuwepo na malalamiko ya wagonjwa wanaopata ajali 
na kuathirika mifupa, ambapo wagonjwa hao hulazimika 
kutafuta tiba hiyo Muhimbili au Kibaha Tanzania Bara wakati 
tuna hospitali yetu ya Mnazi Mmoja inayotegemewa kuitwa 
Hospitali ya Rufaa. 

 
a) Hospitali ya Mnazi Mmoja ina madaktari bingwa wa 

mifupa wangapi na mahitaji yetu kwa Zanzibar tunahitaji 
kuwa na madaktari wa mifupa wangapi ili huduma hizo 
zipatikane kwa asilimia 100. 

 
b) Kama tuna upungufu wa madaktari wa mifupa, kwanini 

Serikali isiombe msaada kwa washirika wetu wa 
Maendeleo kama China, Cuba au kuazima kwa ndugu 
zetu Tanzania Bara ili kupunguza tatizo la madaktari 
bingwa wa mifupa Zanzibar. 

 
c) Je, Serikali inawasaidia vipi watu wanaotafuta huduma 

hizo Tanzania Bara kwa kutumia gharama zao baada ya 

kupata ajali na kuvunjika mifupa wakati tiba ni haki ya kila 
mwananchi. 

 

 

29. MHESHIMIWA VIWE KHAMIS ABDALLA (Nafasi za 
Wanawake) - Atamuuliza Mheshimiwa Waziri wa Afya: 

 
Naipongeza Serikali ya Mapinduzi ya Zanzibar kwa kujenga 
vituo vingi vya Afya, lakini hivi sasa kumekuwa na upungufu 
mkubwa wa wauguzi na madaktari wa ganzi. 

 
Je, Serikali ina mpango gani wa kuandaa ajira maalum kwa 
ajili ya Wizara ya Afya tu, kwa lengo la kuondoa upungufu 
huo. 

 

 

 

III. HOJA ZA SERIKALI: 
 
Waziri wa Afya: 
  
Mswada wa Marekebisho ya Sheria ya Chakula, Dawa na Vipodozi Sheria 
Nam. 2 ya 2006. -  Kusomwa kwa Mara ya Pili. 
 
 

IV. TAARIFA ZA KAMATI: 
 
Mwenyekiti wa Kamati : 

  
Ripoti ya Kamati ya Kusimamia Ofisi za Viongozi Wakuu wa Kitaifa ya 
mwaka 2016/2017.  

 
 
 
 
 
 
 

Zanzibar,                   (Raya Issa Msellem) 
21 Febuari, 2017.                  KATIBU WA BARAZA. 
 


